PAGE  
11

Проект

Закон чыгару инициативасы
хокукы субъекты  – 
Татарстан Республикасы 
Президенты

2018 елга,  2019 һәм 2020 еллар план чорына 

 Татарстан Республикасы бюджеты турында

ТАТАРСТАН РЕСПУБЛИКАСЫ
 ЗАКОНЫ
1 статья 

1. 2018 елга Татарстан Республикасы бюджетының төп характеристикаларын түбәндәгечә расларга: 

1) Татарстан Республикасы бюджеты керемнәренең фаразлана торган гомуми күләмен 196 405 386,6 мең сум итеп;

2) Татарстан Республикасы бюджеты чыгымнарының гомуми күләмен 199 064 350,9 мең сум итеп;

3) Татарстан Республикасы бюджеты кытлыгын 2 658 964,3 мең сум итеп.

2. 2019 елга һәм 2020 елга Татарстан Республикасы бюджетының төп характеристикаларын түбәндәгечә расларга:
1) Татарстан Республикасы бюджеты керемнәренең фаразлана торган гомуми күләмен 2019 елга 199 375 011,0 мең сум һәм 2020 елга 203 469 705,4 мең сум итеп;

2) Татарстан Республикасы бюджеты чыгымнарының гомуми күләмен 2019 елга 203 859 809,3 мең сум, шул исәптән шартлыча расланган чыгымнарны 7 529 700,0 мең сум итеп, һәм 2020 елга 209 448 547,0 мең сум, шул исәптән шартлыча расланган чыгымнарны 13 692 100,0 мең сум итеп; 

3) Татарстан Республикасы бюджеты кытлыгын 2019 елга 4 484 798,3 мең сум, 2020 елга 5 978 841,6 мең сум итеп.

3. 2018 елга, 2019 һәм 2020 еллар план чорына Татарстан Республикасы бюджеты кытлыгын финанслау чыганакларын әлеге Законга 1 нче кушымта нигезендә расларга.

2 статья 

1. 2019 елның 1 гыйнварына Татарстан Республикасы дәүләт эчке бурычының иң югары чиген 92 476 264,6 мең сум, шул исәптән Татарстан Республикасы дәүләт гарантияләре буенча бурычның иң югары чиген 9 907 800,0 мең сум күләмендә расларга.

2. 2020 елның 1 гыйнварына Татарстан Республикасы дәүләт эчке бурычының иң югары чиген 89 037 578,4 мең сум, шул исәптән Татарстан Республикасы дәүләт гарантияләре буенча бурычның иң югары чиген 9 907 800,0 мең сум күләмендә расларга. 

3. 2021 елның 1 гыйнварына Татарстан Республикасы дәүләт эчке бурычының иң югары чиген 89 037 578,4 мең сум, шул исәптән Татарстан Республикасы дәүләт гарантияләре буенча бурычның иң югары чиген 9 907 800,0 мең сум күләмендә расларга. 

4. Татарстан Республикасы дәүләт бурычының иң чик күләмен түбәндәгечә билгеләргә:

1) 2018 елга — 110 088 721,4 мең сум күләмендә;

2) 2019 елга — 108 116 264,6 мең сум күләмендә;

3) 2020 елга — 105 157 578,4 мең сум күләмендә.

5. 2018 елга Татарстан Республикасы эчке дәүләт хисаплашулары программасын  һәм 2019, 2020 еллар план чорына Татарстан Республикасы эчке дәүләт хисаплашулары программасын әлеге Законга 2 нче кушымта нигезендә расларга.
6. 2018 елда Татарстан Республикасы Финанс министрлыгына Россия Федерациясе субъектлары бюджетлары счетларында калган акчаларны тулыландыру өчен Татарстан Республикасы бюджетына федераль бюджеттан бюджет кредитлары җәлеп итү юлы белән Татарстан Республикасы исеменнән Татарстан Республикасы эчке дәүләт хисаплашуларын башкару хокукы бирергә. 

3 статья

Татарстан Республикасы бюджетында 2018 елга һәм 2019, 2020 еллар план чорына Татарстан Республикасы бюджеты керемнәренең фаразлана торган күләмнәрен әлеге Законга 3 нче кушымта нигезендә исәпкә алырга.

4 статья

Татарстан Республикасы Бюджет кодексының 601 статьясындагы 2 пункты нигезендә 2018 елга һәм 2019, 2020 еллар план чорына Татарстан Республикасы бюджет системасы бюджетлары арасында керемнәр бүлү нормативларын әлеге Законга 4 нче кушымта нигезендә расларга.

5 статья 

2018 елга һәм 2019, 2020 еллар план чорына Россия Федерациясе территориясендә җитештерелә торган автомобиль бензинына һәм турыдан-туры куыла торган бензинга, дизель ягулыгына, дизельле һәм (яисә) карбюраторлы (инжекторлы) двигательләр өчен мотор майларына акцизлардан җирле бюджетларга күчерелә торган түләүләрнең Татарстан Республикасы Бюджет кодексының 41 статьясы нигезендә җирле бюджетларга күчерелергә тиешле дифференциацияләнгән нормативлары күләмнәрен әлеге Законга 5 нче кушымта нигезендә расларга.

6 статья

1. Акцияләре Татарстан Республикасы милкендә булган акционер җәмгыятьләрнең идарә органнарындагы дәүләт вәкилләре, 2017 ел нәтиҗәләре буенча чиста табыштан файдалану һәм дивидендлар түләү мәсьәләләре буенча акционер җәмгыятьләрнең идарә органнары (директорлар советы, күзәтчелек советы, акционерларның гомуми җыелышы) тарафыннан карарлар кабул ителгәндә, акцияләр буенча дивидендларны 2018 елның 1 сентябренә кадәр (әгәр җәмгыять уставында башка срок билгеләнмәгән булса) ел йомгаклары буенча чиста табышның кимендә 30 проценты күләмендә акчалата түләү өчен тавыш бирергә тиеш. 

2. 2018 елда Татарстан Республикасы бюджетына Татарстан Республикасы дәүләт унитар предприятиеләре табышының 2017 ел йомгаклары буенча салымнарны түләгәннән һәм башка мәҗбүри түләүләрне башкарганнан соң калган өлеше 2018 елның 1 июленә кадәр әлеге табышның 30 проценты күләмендә кертелә дип билгеләргә. 

7 статья

1. Татарстан Республикасы бюджеты керемнәренең баш администраторлары исемлеген әлеге Законга 6 нчы кушымта нигезендә расларга. 

2. Татарстан Республикасы бюджеты кытлыгын финанслау чыганакларының баш администраторлары исемлеген әлеге Законга 7 нче кушымта нигезендә расларга.

8 статья 

1. 2018 елга һәм 2019, 2020 еллар план чорына Татарстан Республикасы бюджеты чыгымнарының ведомство структурасын әлеге Законга 8 нче кушымта нигезендә расларга.

2. 2018 елга һәм 2019, 2020 еллар план чорына Татарстан Республикасы бюджетының бюджет ассигнованиеләрен бюджетлар чыгымнары классификациясе бүлекләре, бүлекчәләре, максатчан статьялары (Татарстан Республикасы дәүләт программалары һәм эшчәнлекнең программага карамаган юнәлешләре), чыгымнар төрләре төркемнәре буенча бүлүне әлеге Законга 9 нчы кушымта нигезендә расларга.

3. 2018 елга һәм 2019, 2020 еллар план чорына бюджет ассигнованиеләрен бюджетлар чыгымнары классификациясенең максатчан статьялары (Татарстан Республикасы дәүләт программалары һәм эшчәнлекнең программага карамаган юнәлешләре), чыгымнар төрләре төркемнәре, бүлекләре, бүлекчәләре буенча бүлүне әлеге Законга 10 нчы кушымта нигезендә расларга.

4. Татарстан Республикасы бюджеты бюджет ассигнованиеләренең гавами норматив йөкләмәләрне үтәүгә юнәлдерелә торган гомуми күләмен 2018 елга 19 263 340,9 мең сум,  2019 елга 20 000 658,5 мең сум һәм 2020 елга 20 639 054,8 мең сум күләмендә расларга.

5. Татарстан Республикасы Бюджет кодексының 77 статьясындагы 3 пунктына таянып, Татарстан Республикасы бюджетының җыелма бюджет язмасы күрсәткечләренә 2018 елда үзгәрешләр кертү әлеге статьяда расланган, Татарстан Республикасы Финанс министрлыгына каралган бюджет ассигнованиеләре составында резервланган бюджетлар чыгымнары классификациясендә «Гомумдәүләт мәсьәләләре» бүлегенең «Башка гомумдәүләт мәсьәләләре» бүлекчәсе буенча оешмалар мөлкәтенә салым һәм җир салымын  түләүгә 1 653 420,7 мең сум күләмендә бүлүгә нигезләнә дип билгеләргә.

9 статья 

 Юридик затларга, индивидуаль эшкуарларга, физик затларга – товарлар (эшләр, хезмәт күрсәтүләр) җитештерүчеләргә субсидияләр, үз керемнәре һәм Татарстан Республикасы бюджеты кытлыгын финанслау чыганаклары исәбеннән финанслана торган субвенцияләр, бюджетара субсидияләр, әлеге Законда каралган башка бюджетара трансфертлар Татарстан Республикасы Министрлар Кабинеты тарафыннан билгеләнгән тәртиптә бирелә. 

10 статья

1. Татарстан Республикасы Бюджет кодексының 4410 статьясы нигезендә 2018 елда һәм 2019, 2020 еллар план чорында җирле бюджетлардан Татарстан Республикасы бюджетына күчерелергә тиешле бюджетара субсидияләр күләмен әлеге Законга 11 нче кушымта нигезендә расларга.

2. Татарстан Республикасы Бюджет кодексының 4410 статьясы нигезендә җирле бюджеттан Татарстан Республикасы бюджетына күчерелергә тиешле субсидия күләме, бер кешегә исәпләгәндә, аерым муниципаль берәмлек өчен хисап финанс елында җирле бюджетның бер кешегә исәпләп чыгарылган салым керемнәре (түләүләрнең өстәмә нормативлары буенча салым керемнәрен исәпкә алмыйча) һәм бер кешегә исәпләп чыгарылган салым керемнәренең 1,3 тапкыр арттырылган уртача дәрәҗәсе арасындагы аерманың 2018 елда 3 процентын, 2019 елда 7 процентын, 2020 елда 7 процентын  тәшкил итә дип билгеләргә.

11 статья

1. 2018 елга җирлекләрнең бюджет тәэмин ителешен тигезләүгә дотацияләр күләмен шәһәр округларына дотацияләр бирүгә кагылышлы өлешендә 27 060,0 мең сум итеп расларга һәм күрсәтелгән дотацияләрне «Чаллы шәһәре» муниципаль берәмлегенә 27 060,0 мең сум күләмендә бирергә.

2. 2019 елга җирлекләрнең бюджет тәэмин ителешен тигезләүгә дотацияләр күләмен шәһәр округларына дотацияләр бирүгә кагылышлы өлешендә 26 739,5 мең сум итеп расларга һәм күрсәтелгән дотацияләрне «Чаллы шәһәре» муниципаль берәмлегенә 26 739,5 мең сум күләмендә бирергә.
3. 2020 елга җирлекләрнең бюджет тәэмин ителешен тигезләүгә дотацияләр күләмен шәһәр округларына дотацияләр бирүгә кагылышлы өлешендә 26 778,2 мең сум итеп расларга һәм күрсәтелгән дотацияләрне «Чаллы шәһәре» муниципаль берәмлегенә 26 778,2 мең сум күләмендә бирергә.
4. Татарстан Республикасы бюджеты акчалары исәбеннән шәһәр, авыл җирлекләре бюджетларына дотацияләр исәпләү һәм бирү буенча Татарстан Республикасы дәүләт вәкаләтләрен гамәлгә ашыру өчен җирлекләрнең бюджет тәэмин ителешен тигезләүгә дотацияләр исәпләп чыгарганда һәм муниципаль районнар бюджетларына субвенцияләр исәпләп чыгарганда кулланыла торган шәһәр җирлекләренең (шәһәр округларын кертеп), авыл җирлекләренең җирле әһәмияттәге мәсьәләләрне хәл итү вәкаләтләрен күрсәтелгән муниципаль берәмлекләрнең җирле үзидарә органнары тарафыннан гамәлгә ашыру буенча финанс мөмкинлекләрен тигезләү критерийлары күрсәткечен түбәндәгечә билгеләргә: 

1) шәһәр җирлекләре буенча (шәһәр округларын кертеп): бер кешегә исәпләгәндә 2018 елга – 1 323,5 сум, 2019 елга – 1 305,5 сум, 2020 елга –  1 304,1 сум итеп;

2) авыл җирлекләре буенча:  бер кешегә исәпләгәндә 2018 елга – 246,9 сум, 2019 елга – 245,9 сум, 2020 елга  – 245,8 сум  итеп. 

12 статья

1. Муниципаль районнарның (шәһәр округларының) бюджет тәэмин ителешен тигезләүгә дотацияләр күләмен түбәндәгечә расларга:

1) 2018 елга – 11 311 026,4 мең сум күләмендә;

2) 2019 елга – 11 910 752,9 мең сум күләмендә;

3) 2020 елга – 11 665 027,3 мең сум күләмендә.

2.
Әлеге статьяның 1 өлешендә күрсәтелгән дотацияләрне 2018 елда 10 587 643,1 мең сум, 2019 елда 10 884 558,8 мең сум, 2020 елда 11 202 561,5 мең сум күләмендә физик затлар керемнәренә салымнан түләүләрнең өстәмә нормативлары белән алмаштырырга.

3. 2018 елга һәм 2019, 2020 еллар план чорына муниципаль районнарның (шәһәр округларының) бюджет тәэмин ителешен тигезләүгә дотацияләр бүлүне һәм физик затлар керемнәренә салымнан суммаларның шул дотацияләрне алмаштыра торган өстәмә нормативларын әлеге Законга 12 нче кушымта нигезендә расларга.

4.
Муниципаль районнарның (шәһәр округларының) бюджет тәэмин ителешен тигезләүгә дотацияләр күләмен билгеләгәндә кулланыла торган муниципаль районнарның (шәһәр округларының) хисаплы бюджет тәэмин ителешен тигезләү критерие күрсәткечләрен 2018 елга – 2,177, 2019 елга  – 2,195, 2020 елга – 2,195 итеп билгеләргә.

13 статья

1. 2018 елга һәм 2019, 2020 еллар план чорына муниципаль районнар һәм шәһәр округлары бюджетларына бюджетара трансфертлар бүлүне әлеге Законга 13 – 35 нче кушымталар нигезендә расларга. 

2. Муниципаль районнар һәм шәһәр округлары бюджетларына субсидияләр һәм башка бюджетара трансфертлар бүлү (бүлү әлеге Закон нигезендә расланган субсидияләрдән һәм башка бюджетара трансфертлардан тыш) Татарстан Республикасы Министрлар Кабинеты тарафыннан раслана. 

14 статья
1. Татарстан Республикасы бюджетыннан Федераль мәҗбүри медицина иминияте фонды бюджетына эшләмәүче халыкны мәҗбүри медицина иминләштерүенә иминият кертемнәрен түләүгә җибәрелә торган бюджет ассигнованиеләре күләмен 2018 елга 14 332 896,9 мең сум, 2019 елга 14 332 896,9 мең сум, 2020 елга 14 332 896,9 мең сум күләмендә расларга.
2. Татарстан Республикасы бюджетыннан Татарстан Республикасы Территориаль мәҗбүри медицина иминияте фонды бюджетына бюджетара трансфертлар күләмен 2018 елга 7 126 343,6 мең сум, 2019 елга 7 233 308,1 мең сум, 2020 елга 7 310 626,9 мең сум күләмендә расларга.

3. Әлеге статьяда каралган бюджетара трансфертлар 2018 елда Татарстан Республикасы бюджетыннан Татарстан Республикасы Территориаль мәҗбүри медицина иминияте фонды бюджетына ай саен күчерелә дип билгеләргә.

15 статья

Татарстан Республикасы Юллар фондының бюджет ассигнованиеләре күләмен 2018 елга 11 786 327,9 мең сум, 2019 елга 12 148 458,7 мең сум,  2020 елга 12 161 664,7 мең сум күләмендә расларга һәм аларны 2018 елга һәм 2019, 2020 еллар план чорына Татарстан Республикасының гомуми файдалану юлларында юл эшләре программасы гамәлләрен тормышка ашыруга юнәлдерергә.

Инвестиция салым кредитларын бирүгә юнәлдерелә торган акчаларның иң чик күләмен түбәндәгечә билгеләргә:

1) 2018 елга – 100 000,0 мең сум;
2) 2019 елга – 100 000,0 мең сум;
3) 2020 елга – 100 000,0 мең сум.

1. Татарстан Республикасы дәүләт хакимияте органнары 2018 елда Татарстан Республикасы дәүләт граждан хезмәткәрләренең һәм дәүләт учреждениеләрендә эшләүчеләрнең санын арттыруга китерә торган карарлар кабул итәргә хокуксыз, моңа Татарстан Республикасы дәүләт хакимияте органнарына, Татарстан Республикасы дәүләт учреждениеләренә яңа функцияләр яисә вәкаләтләр бирүгә, шулай ук Татарстан Республикасы дәүләт милке объектларын файдалануга тапшыруга бәйле шундый карарлар кабул ителү очраклары керми. 

2. Җирле үзидарә органнарына 2018 елда муниципаль хезмәткәрләрнең һәм муниципаль учреждениеләрдә эшләүчеләрнең санын арттыруга китерә торган карарлар кабул итмәүне тәкъдим итәргә.

18 статья 

1. 2018 елда Татарстан Республикасы бюджеты акчаларын баш бүлүчеләр  Татарстан Республикасы бюджетыннан җирле бюджетларга максатчан билгеләнешкә ия чыгымнар буенча акчалата йөкләмәләрне түләү өчен әлеге бюджетара трансфертлар финанс белән тәэмин итү чыганагы булып торган кирәкле сумма чикләрендә Федераль казначылык тарафыннан билгеләнгән тәртиптә субсидияләр, субвенцияләр һәм башка бюджетара трансфертлар  рәвешендә  бирелә торган бюджетара трансфертларны күчерү буенча Татарстан Республикасы бюджеты акчаларын алучының  вәкаләтләрен Федераль казначылыкның Татарстан Республикасы буенча идарәсенә тапшыру турында карарлар кабул итәләр, дип билгеләргә.

2. Әлеге статьяның 1 өлешендә каралган бюджетара трансфертлар исемлеге Татарстан Республикасы Министрлар Кабинеты тарафыннан раслана.  

Татарстан Республикасы бюджетында түбәндәгеләрдән алына торган бюджетара трансфертларны һәм кире кайтарылмый торган акчаларны әлеге Законга 36 нче кушымта нигезендә исәпкә алырга:

1) федераль бюджеттан 2018 елда 12 319 812,9 мең сум, 2019 елда 11 500 727,3 мең сум һәм 2020 елда 9 868 787,1 мең сум күләмендә;

2) «Моношәһәрләрне үстерү фонды» коммерциягә карамаган оешмасыннан  2018 елда 69 844,6 мең сум күләмендә.

Татарстан Республикасы Финанс министрлыгының казначылык органнары Татарстан Республикасы бюджетын үтәүне, шулай ук төзелгән килешүләр нигезендә муниципаль берәмлекләр бюджетларын үтәү буенча аерым функцияләрне гамәлгә ашыра.
21 статья
Товарлар ташуга, эшләр башкаруга, хезмәтләр күрсәтүгә Татарстан Республикасы исеменнән төзелгән дәүләт контрактлары буенча түләү өчен бирелеп, әлеге дәүләт контрактлары шартлары нигезендә 2017 елда түләнергә тиешле файдаланылмый калган бюджет ассигнованиеләре суммасыннан артмаган күләмдә Татарстан Республикасы бюджетының 2018 елның 1 гыйнварына калган акчалары 2018 елда, Татарстан Республикасы Министрлар Кабинеты тарафыннан тиешле карар кабул ителгән очракта, күрсәтелгән максатларга тиешле бюджет ассигнованиеләрен арттыру өчен җибәрелә. 

Суд эшчәнлеге турындагы, башкару эшчәнлеге турындагы һәм бөлгенлек (банкротлык) турындагы Россия Федерациясе законнарында каралган тәртиптә һәм очракларда Татарстан Республикасы Финанс министрлыгы Россия Федерациясе Бюджет кодексының 932 статьясындагы 11 пункты нигезендә, Татарстан Республикасы Министрлар Кабинеты карарларына таянып, Татарстан Республикасы алдында акчалата йөкләмәләре буенча бурычлыларның бурычын җайга салу шартларын билгели торган, йөкләмәләр үтәүне кичектереп тору, йөкләмәләрне өлешләп үтәү турында, шулай ук бурычлыларны исәпләнгән пенялар һәм штрафлар буенча бурыч түләүдән тулысынча яисә өлешчә азат итү юлы белән йөкләмәләр күләмен киметү турында уртак килешүләр төзергә хокуклы.

2018 елның 1 гыйнварыннан 31 декабренә кадәрге чорга түбәндәгеләрнең гамәлдә булуын туктатып торырга: 

1) «Мәдәният турында» 1998 елның 3 июлендәге 1705 номерлы Татарстан Республикасы Законының 28 статьясындагы дүртенче өлешенең (Татарстан Дәүләт Советы Җыелма басмасы, 1998, № 7; 2000, № 12 (11) (II өлеш); 2006, № 12 (I өлеш); 2007, № 11; 2009, № 7 – 8 (I өлеш); 2011, № 3; 2012, № 3; 2013, № 12 (I өлеш); 2014, № 6 (II өлеш); 2015, № 3, № 12 (I өлеш);  

2) «Яшь гаиләләргә торак шартларын яхшыртуда дәүләт ярдәме турында» 1999 елның 21 октябрендәге 2443 номерлы Татарстан Республикасы Законының 10 статьясындагы беренче өлешенең (Татарстан Дәүләт Советы Җыелма басмасы, 1999, № 11; 2001, № 7 – 8; 2005, № 1 (I өлеш); 2011, № 12 (I өлеш); 2013, № 11 (I өлеш); Татарстан Республикасы законнар җыелмасы, 2017, № 52 (I өлеш)  Татарстан Республикасы бюджеты акчалары исәбеннән дәүләт ярдәмен финанслау өлешендә; 

3) «Татарстан Республикасында мәдәни мирас объектлары турында» 2005 елның 1 апрелендәге 60-ТРЗ номерлы Татарстан Республикасы Законының 9 статьясындагы 4 өлешенең беренче абзацы (Татарстан Дәүләт Советы Җыелма басмасы, 2005, № 4 (I өлеш); 2015, № 7 (I өлеш), № 10 (I өлеш); 2016, № 7 – 8); 
4) «Татарстан Республикасы муниципаль районнары һәм шәһәр округлары җирле үзидарә органнарына күпфатирлы йортларны һәм (яисә) күчемсез мөлкәтнең бүтән объектларын өлешле төзү өлкәсендә, шулай ук торак-төзелеш кооперативларының күпфатирлы йортларны төзүгә бәйле эшчәнлеген дәүләт тарафыннан тикшереп торуны (күзәтчелек итүне) гамәлгә ашыру буенча Татарстан Республикасы дәүләт вәкаләтләрен бирү турында» 2007 елның 27 декабрендәге 66-ТРЗ номерлы Татарстан Республикасы Законының 2 статьясындагы икенче абзацының (Татарстан Дәүләт Советы Җыелма басмасы, 2007, № 12 (II өлеш); 2010, № 5 (I өлеш), № 7 (II өлеш), № 12 (II өлеш); 2011, № 8 (I өлеш); 2013, № 3, № 10; 2014, № 7; Татарстан Республикасы законнар җыелмасы 2017, № 41 (I өлеш), Казан шәһәре, «Чаллы шәһәре», Әлмәт муниципаль районы, Баулы муниципаль районы, Бөгелмә муниципаль районы, Югары Ослан муниципаль районы, Биектау муниципаль районы, Алабуга муниципаль районы, Зеленодольск муниципаль районы, Лаеш муниципаль районы, Лениногорск муниципаль районы, Түбән Кама муниципаль районы, Питрәч муниципаль районы муниципаль берәмлекләре җирле үзидарә органнарына дәүләт вәкаләтләрен бирүдән тыш;

5) «Татарстан Республикасында муниципаль берәмлекләрнең җирле үзидарә органнарына Татарстан Республикасы территориясендә гражданнарның аерым категорияләре өчен җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү өлкәсендә аерым дәүләт вәкаләтләрен бирү турында» 2008 елның 19 декабрендәге 123-ТРЗ номерлы Татарстан Республикасы Законының 2 статьясындагы икенче абзацының (Татарстан Дәүләт Советы Җыелма басмасы, 2008, № 12 (I өлеш); 2010, № 7 (II өлеш); 2012, № 11 (I өлеш); 2013, № 10), Казан шәһәре муниципаль берәмлеге җирле үзидарә органнарына дәүләт вәкаләтләрен бирүдән тыш.

Әлеге Закон 2018 елның 1 гыйнварыннан үз көченә керә.

Татарстан Республикасы 

Президенты                                                                                               

